
KIF TIKKUNTATTJA LILL-UE

Personalment
Madwar l-Unjoni Ewropea kollha hemm mijiet ta’ ċentri ta’ informazzjoni tal-Europe Direct. Tista’ ssib l-indirizz tal-eqreb ċentru għalik f’dan is-sit: https://europa.eu/european-union/contact_mt

Bit-telefown jew bil-posta elettronika
Europe Direct huwa servizz li jwieġeb il-mistoqsijiet tiegħek dwar l-Unjoni Ewropea. Tista’ tikkuntattja dan is-servizz:



—bit-telefown bla ħlas: 00 800 6 7 8 9 10 11 (ċerti operaturi jafu jimponu ħlas għal dawn it-telefonati),

—fuq dan in-numru standard: +32 22999696, jew

—bil-posta elettronika permezz: https://europa.eu/european-union/contact_mt

KIF ISSIB TAGĦRIF DWAR L-UE

Onlajn
L-informazzjoni dwar l-Unjoni Ewropea bil-lingwi uffiċjali kollha tal-UE hija disponibbli fuq is-sit web Europa fuq: https://europa.eu/european-union/index_mt

Pubblikazzjonijiet tal-UE
Tista’ tniżżel mill-internet jew tordna l-pubblikazzjonijiet tal-UE, li xi wħud minnhom huma bla ħlas u xi oħrajn bil-ħlas, minn: https://publications.europa.eu/mt/publications. Kopji multipli ta’ pubblikazzjonijiet bla ħlas tista’ tiksibhom billi tikkuntattja lil Europe Direct jew liċ-ċentru tal-informazzjoni lokali tiegħek (ara https://europa.eu/european-union/contact_mt).

Il-liġi tal-UE u dokumenti relatati
Għal aċċess għall-informazzjoni legali tal-UE, inkluż il-liġijiet kollha tal-UE mill-1952 ’l hawn, fil-verżjonijiet lingwistiċi uffiċjali kollha, żur is-sit EUR-Lex hawnhekk: http://eur-lex.europa.eu

Dejta Miftuħa mill-UE
Il-portal tad-Dejta Miftuħa mill-UE (http://data.europa.eu/euodp/mt) jipprovdi aċċess għal settijiet tad-dejta mill-UE. Id-dejta tista’ titniżżel mill-internet u tintuża mill-ġdid bla ħlas, kemm għal skopijiet kummerċjali kif ukoll mhux kummerċjali.

Kisbiet fl-2017

Rwol ċentrali fl-iżvilupp u fil-manutenzjoni tal-Ġabra Unika tar-Regoli għas-settur bankarju

Ir-riżultati ewlenin miksuba mill-EBA fl-2017

Fl-2017, l-EBA kompliet il-ħidma tagħha fuq it-tisħiħ tal-komparabbiltà tar-rekwiżiti kapitali bil-għan li tiżgura l-komparabbiltà tagħhom, treġġa’ lura l-fiduċja ġenerali fil-mudelli interni u tikkoordina r-rieżami regolatorju tagħhom ma’ partijiet ikkonċernati oħrajn, bħall-Bank Ċentrali Ewropew (BĊE) u l-Kumitat ta’ Basel. F’dan ir-rigward, l-EBA għamlet progress dwar il-pjan direzzjonali għall-implimentazzjoni tar-rieżami regolatorju tal-mudelli interni. B’mod partikolari, l-EBA ppubblikat il-Linji Gwida finali tagħha dwar l-istima tal-probabbiltà tal-inadempjenza (PD), l-istima tat-telf fil-każ ta’ inadempjenza (LGD) u t-trattament tal-iskoperturi inadempjenti, filwaqt li kkonsultat l-istandards tekniċi regolatorji (‘regulatory technical standards’ — RTS) dwar in-natura, is-severità u t-tul ta’ żmien tat-tnaqqis fir-ritmu ekonomiku. Barra minn hekk, fl-2017, l-EBA kompliet tmexxi l-eżerċizzji ta’ benchmarking annwali regolari tagħha, immirati sabiex tidentifika anomaliji fil-kalkoli tal-assi mwieżna għar-riskju (‘risk-weighted assets’ — RWAs) permezz ta’ mudelli interni u ppubblikat erba’ rapporti differenti dwar il-konsistenza tal-RWAs. Ir-riżultati ta’ dawn ir-rapporti kkonfermaw xi wħud mis-sejbiet preċedenti, iddeskrivew il-varjabbiltà globali u eżaminaw l-ixprunaturi ewlenin li jispjegaw id-dispersjoni osservata.

L-EBA kienet fuq quddiem nett b’ħafna inizjattivi tal-Unjoni tas-Swieq Kapitali (‘Capital Markets Union’ — CMU) u, matul is-snin, stabbilixxiet lilha nnifisha bħala l-korp regolatorju ewlieni dwar it-titolizzazzjoni u l-bonds koperti fl-UE. Punt deċiżiv kien is-sena 2017, hekk kif il-koleġiżlaturi Ewropej iffinalizzaw u approvaw pakkett leġiżlattiv dwar titolizzazzjoni sempliċi, trasparenti u standardizzata (STS) abbażi tal-ħidma tal-EBA. F’dan il-kuntest, f’Settembru 2017, l-EBA ppubblikat dokument ta’ diskussjoni bi proposti sabiex issaħħaħ il-qafas ta’ regolamentazzjoni u superviżjoni tat-trasferiment ta’ riskju sinifikanti u sabiex ittejjeb iċ-ċertezza regolatorja u l-kundizzjonijiet ekwi għall-istituzzjonijiet li jittrasferixxu r-riskju permezz tat-titolizzazzjoni.

F’Diċembru 2017, il-Kummissjoni ppreżentat żewġ proposti leġiżlattivi sabiex temenda r-regoli prudenzjali attwali tal-UE għad-ditti ta’ investiment skont id-Direttiva dwar is-Swieq fl-Istrumenti Finanzjarji (MiFID) bħala parti mir-riformi tas-CMU. Il-proposti huma fil-biċċa l-kbira tagħhom ibbażati fuq il-pariri komprensivi pprovduti mill-EBA f’Settembru 2017. F’din l-Opinjoni, l-EBA rrakkomandat id-disinn u l-kalibrazzjoni ta’ qafas prudenzjali ġdid għad-ditti ta’ investiment, li jimmira li jintroduċi regoli prudenzjali aktar sempliċi, aktar proporzjonati u sensittivi għar-riskji għad-ditti ta’ investiment. Barra minn hekk, l-EBA rrakkomandat regoli speċifiċi ta’ governanza korporattiva u pprovdiet appoġġ dwar l-applikazzjoni ta’ politiki dwar ir-rimunerazzjoni għal dawk id-ditti. F’Opinjoni sussegwenti tal-EBA dwar il-preparazzjoni għal Brexit, l-EBA rrakkomandat li l-akbar ditti ta’ investiment sistemikament importanti stabbiliti fi ħdan l-unjoni bankarja għandhom jiġu ssorveljati mill-SSM sabiex tiġi żgurata superviżjoni prudenzjali ekwivalenti għall-istituzzjonijiet ta’ kreditu.

F’Lulju 2017, l-EBA ppubblikat it-tieni valutazzjoni tal-impatt tal-Istandards Internazzjonali tar-Rapportar Finanzjarju (IFRS) 9 tagħha, li pprovdiet informazzjoni dwar kif il-banek kienu qegħdin jimxu ’l quddiem fl-implimentazzjoni tal-IFRS 9 u l-impatt stmat li din jista’ jkollha fuq il-kapital.

Fil-qasam tar-riżoluzzjoni, l-EBA ppreżentat għadd ta’ prodotti leġiżlattivi fl-2017. Dawn, li jinkludu l-RTS dwar il-valwazzjoni (qabel u wara r-riżoluzzjoni), jarmonizzaw il-kriterji għat-twettiq ta’ valwazzjoni fl-UE kollha u jirrappreżentaw pass kbir ’il quddiem għall-implimentazzjoni tar-riżoluzzjoni; u tliet settijiet ta’ linji gwida dwar ir-rikapitalizzazzjoni interna, li jiffokaw fuq ir-rati tal-konverżjoni, it-trattament tal-partijiet ikkonċernati u l-interrelazzjoni bejn id-Direttiva dwar l-Irkupru u r-Riżoluzzjoni tal-Banek (BRRD) u d-Direttiva dwar ir-Rekwiżiti ta’ Kapital (CRD)/ir-Regolament dwar ir-Rekwiżiti ta’ Kapital (CRR) u jikkomplementaw l-RTS dwar il-valwazzjoni sabiex jiġi kkjarifikat kif l-informazzjoni dwar il-valwazzjoni għandha tgħin sabiex jiġu ddeterminati t-termini tar-rikapitalizzazzjoni interna.

Illustrazzjoni Nru 1: Ix-xogħol tal-EBA fil-kumpaniji ta’ investiment

Il-promozzjoni tal-konverġenza tal-prattiki superviżorji u l-iżgurar tal-implimentazzjoni konsistenti tagħhom fl-UE kollha

Fl-2017, l-EBA kompliet ikollha rwol importanti fl-iżgurar tal-funzjonament effiċjenti tal-kulleġġi tas-superviżuri. Minbarra l-monitoraġġ kontinwu ta’ dawn il-fora, fl-2017, l-EBA wettqet valutazzjoni strutturata tal-kulleġġi ssorveljati mill-qrib. B’mod ġenerali, l-EBA sabet li sar titjib sinifikanti fl-interazzjonijiet u r-rispons tal-kulleġġi, kif ukoll fil-kwalità, il-kopertura u r-raġunament tad-dokumenti dwar deċiżjonijiet konġunti. Fost is-suġġetti ewlenin għall-attenzjoni superviżorja fl-2017 kien hemm is-self improduttiv (‘non-performing loans’ — NPLs) u t-tindif tal-karti bilanċjali tal-banek, is-sostenibbiltà tal-mudelli tan-negozju, ir-riskju operazzjonali, l-imġiba u r-riskju tal-ICT, kif ukoll il-punti ta’ riferiment tal-EBA.

F’April 2017, l-EBA ħarġet il-Pjan Direzzjonali tal-Pilastru 2 tagħha bil-għan li tiddeskrivi l-pjanijiet tagħha li taġġorna l-qafas Ewropew komuni għall-Proċess ta’ Reviżjoni u Evalwazzjoni Superviżorji (‘Supervisory Review and Evaluation Process’ — SREP) fl-2017-2018. B’mod partikolari, il-Pjan Direzzjonali jispjega l-approċċ li qed tippjana li tieħu l-EBA fir-rigward tal-aġġornament tal-Linji Gwida tal-EBA dwar l-SREP, l-aġġornament tal-Linji Gwida tal-EBA dwar il-ġestjoni tar-riskju tar-rata tal-imgħax li jirriżulta minn attivitajiet mhux kummerċjali u l-aġġornament tal-Linji Gwida dwar l-ittestjar tal-istress.

F’Novembru 2017, l-EBA ppubblikat it-tielet Rapport annwali tagħha dwar il-konverġenza tal-prattiki superviżorji, li rrikonoxxa grad tajjeb ta’ progress magħmul mill-awtoritajiet kompetenti fl-implimentazzjoni tal-Linji Gwida dwar l-SREP, kif ukoll fit-tressiq ’il quddiem tar-rakkomandazzjonijiet u l-osservazzjonijiet individwali pprovduti mill-EBA matul iż-żjarat ta’ konverġenza bilaterali li saru fl-2016.

L-EBA ppubblikat ukoll linji gwida mmirati sabiex jiffaċilitaw il-kooperazzjoni u l-koordinazzjoni bejn l-awtoritajiet kompetenti involuti fis-superviżjoni prudenzjali ta’ fergħat sinifikanti ta’ istituzzjonijiet tal-UE stabbiliti fi Stat Membru ieħor.

Fil-kuntest tal-analiżijiet tematiċi dwar l-ippjanar tal-irkupru, f’Marzu 2017, l-EBA ppubblikat ir-Rapport komparattiv tagħha dwar l-għażliet tal-pjan ta’ rkupru, li jivvaluta 23 grupp bankarju transkonfinali Ewropej b’istituzzjonijiet prinċipali li jinsabu fi 12-il pajjiż tal-UE differenti. Aktar tard matul is-sena, l-EBA ppubblikat Rakkomandazzjoni mmirata sabiex tindirizza l-punt kruċjali ta’ liema entitajiet għandhom ikunu koperti fi pjan ta’ rkupru tal-grupp u l-grad ta’ dettall li għandhom jistennew is-superviżuri f’każijiet differenti. Skont il-BRRD, ir-rekwiżiti għall-ippjanar tal-irkupru u r-riżoluzzjoni, fil-prinċipju, huma applikabbli għall-istituzzjonijiet ta’ kreditu kollha u għal ċerti ditti ta’ investiment fl-UE. Madankollu, l-awtoritajiet kompetenti u tar-riżoluzzjoni għandhom id-diskrezzjoni li jagħtu obbligi ssimplifikati lil dawn l-istituzzjonijiet jekk huma jissodisfaw ċerti kriterji tal-eliġibbiltà. F’dan l-isfond, l-EBA ppubblikat ukoll l-RTS finali tagħha li jispeċifikaw il-kriterji għall-għoti ta’ obbligi ssimplifikati għall-ippjanar tal-irkupru u r-riżoluzzjoni. F’Diċembru 2017, l-EBA ppubblikat ukoll Rapport dwar l-applikazzjoni ta’ obbligi ssimplifikati u rinunzji fl-ippjanar tal-irkupru u r-riżoluzzjoni, li fih hija osservat li, minn Jannar 2015 sat-30 ta’ April 2017, madwar nofs l-awtoritajiet kompetenti u ta’ riżoluzzjoni ma kinux taw obbligi ssimplifikati jew rinunzji lill-istituzzjonijiet taħt il-ġurisdizzjoni tagħhom.

F’Diċembru 2017, l-EBA ppubblikat Rakkomandazzjonijiet dwar l-użu ta’ fornituri ta’ servizzi ta’ cloud mill-istituzzjonijiet ta’ kreditu u mid-ditti ta’ investiment f’Diċembru 2017. Ir-Rakkomandazzjonijiet jiċċaraw u jarmonizzaw l-aspettattivi superviżorji fl-UE kollha għall-istituzzjonijiet li jadottaw il-cloud computing billi jippermettulhom jisfruttaw il-benefiċċji tal-użu tas-servizzi ta’ cloud, filwaqt li jiżguraw li kwalunkwe riskju relatat jiġi identifikat u ġestit b’mod adegwat. Dawn ir-Rakkomandazzjonijiet ser jiġu integrati fil-Linji Gwida riveduti dwar l-esternalizzazzjoni, li ġew ippubblikati għall-konsultazzjoni f’nofs l-2018.

Fl-2017, l-EBA kompliet tivvaluta l-ekwivalenza tas-segretezza professjonali u r-reġimi ta’ kunfidenzjalità ta’ għadd ta’ awtoritajiet superviżorji mhux tal-UE, li ġew identifikati u prijoritizzati f’kooperazzjoni mill-qrib mal-Kummissjoni.

Illustrazzjoni Nru 2: Ħarsa ġenerali lejn ir-rakkomandazzjonijiet tal-esternalizzazzjoni tal-cloud

Fl-aħħar nett, fl-2017, l-EBA kompliet tirrikorri għal programmi ta’ taħriġ u sessjonijiet ta’ ħidma sabiex tippromwovi l-konverġenza superviżorja u tikkontribwixxi għal kultura superviżorja komuni. B’kollox, l-EBA organizzat 16-il programm ta’ taħriġ settorjali, li 13 minnhom saru fil-bini tagħha.

Illustrazzjoni Nru 3: Numru ta; programmi ta’ taħriġ u parteċipanti mill-2011 sal-2017

L-iżvilupp ta’ politiki dwar ir-riżoluzzjoni u l-promozzjoni ta’ approċċi komuni għar-riżoluzzjoni ta’ istituzzjonijiet finanzjarji li qegħdin ifallu

Fil-qasam tar-riżoluzzjoni, l-EBA kompliet ikollha rwol importanti fl-iffaċilitar tal-ippjanar tar-riżoluzzjoni u l-benchmarking. F’dan ir-rigward, fl-2017, l-EBA bdiet laqgħat bilaterali ma’ diversi awtoritajiet ta’ riżoluzzjoni nazzjonali bl-objettivi li jimmonitorjaw l-istatus u l-prospetti tal-ippjanar tar-riżoluzzjoni tagħhom u li jipprovdulhom feedback imfassal għalihom abbażi tal-osservazzjonijiet tal-EBA dwar il-funzjonament tal-kulleġġi tar-riżoluzzjoni stabbiliti mill-awtorità ta’ riżoluzzjoni. Barra minn hekk, l-EBA nediet stħarriġ aġġornat sabiex tgħin lill-awtoritajiet tar-riżoluzzjoni fl-Unjoni Ewropea kollha billi pprovdiet ħarsa ġenerali u d-dettalji tax-xejriet ewlenin f’ċerti aspetti organizzazzjonali tal-awtoritajiet tar-riżoluzzjoni stabbiliti kollha.

[image: image]

Fil-qasam tal-protezzjoni tad-depożiti, fl-2017, l-isforzi tal-EBA ffokaw fuq l-analiżi dwar jekk l-iskemi ta’ garanzija tad-depożiti (SGD) humiex iffinanzjati b’mod adegwat, u l-iżgurar li l-informazzjoni dwar il-livelli ta’ finanzjament u l-użu tal-fondi tal-SGD tkun pubblika. F’dan il-kuntest, l-EBA ħadet l-inizjattiva li tippubblika għall-ewwel darba informazzjoni dwar żewġ kunċetti ewlenin fid-Direttiva dwar Skemi ta’ Garanzija tad-Depożiti (DSGD): il-mezzi finanzjarji disponibbli (‘available financial means’ — AFM) u d-depożiti koperti. Il-pubblikazzjoni, li ser issir fuq bażi annwali, ser tikkontribwixxi għat-tisħiħ tat-trasparenza u tar-responsabbiltà pubblika tal-SGD fl-UE kollha għall-benefiċċju tad-depożitanti, tas-swieq, ta’ dawk li jfasslu l-politika, tal-SGD u tal-Istati Membri.

L-EBA kompliet ukoll tissorvelja l-kapaċità tar-rekwiżit minimu għal fondi proprji u obbligazzjonijiet eliġibbli (MREL) u l-ħtiġijiet ta’ finanzjament tal-banek Ewropej u ppubblikat aġġornament tal-analiżi kwantitattiva oriġinali tal-MREL li tinsab fir-Rapport ta’ Diċembru 2016. L-aġġornament ipprovda ħarsa ġenerali tal-kapaċità attwali tad-dejn eliġibbli għal MREL, l-analiżi tal-proporzjonijiet attwali tal-MREL u l-ħtiġijiet ta’ finanzjament ipotetiċi stmati tal-MREL għal kampjun ta’ 112-il bank tal-UE, li jkopru kważi żewġ terzi tal-assi bankarji tal-UE. F’April 2017, l-EBA ppubblikat ukoll abbozz ta’ Standards Tekniċi ta’ Implimentazzjoni (‘Implementing Technical Standards’ — ITS) dwar ir-rapportar tad-deċiżjonijiet dwar l-MREL mill-awtoritajiet ta’ riżoluzzjoni lill-EBA, b’mudelli xierqa sabiex jinqabad il-komponent ewlieni tad-deċiżjonijiet adottati u l-prinċipji proċedurali bażiċi għall-fluss tad-data.

Id-determinazzjoni u l-monitoraġġ tar-riskji ewlenin fis-settur bankarju fl-Ewropa kollha

Sa mill-istabbiliment tagħha, l-EBA kkontribwixxiet sabiex tiżgura l-istabbiltà, l-integrità, it-trasparenza u l-funzjonament b’ordni tas-settur bankarju tal-UE. Sabiex tippromwovi dan ir-rwol, l-EBA żviluppat, matul iż-żmien, infrastruttura estensiva ta’ riskji, inklużi standards ta’ rapportar superviżorju, soluzzjonijiet għall-ġbir tad-data u għodod għall-esplorazzjoni tad-data. Ir-riżultati ewlenin u regolari tal-EBA għall-monitoraġġ, l-analiżi u l-indirizzar tar-riskji fis-settur bankarju tal-UE huma tabelli operattivi tar-riskji trimestrali (RDBs), Rapport ta’ Valutazzjoni tar-Riskju annwali (RAR), fuljetti li jiġbru fil-qosor ir-riżultati tal-kwestjonarju dwar il-valutazzjoni tar-riskju (RAQ) indirizzati lill-banek u lill-analisti, u eżerċizzji ta’ test tal-istress u trasparenza fl-UE kollha. Minbarra din il-valutazzjoni regolari, l-EBA ddedikat riżorsi addizzjonali sabiex twettaq rieżamijiet tematiċi tar-riskji, bħal pjanijiet ta’ finanzjament tal-banek u xejriet ewlenin fil-kwalità tal-assi fil-pajjiżi tal-UE kollha.

Fl-2017, l-EBA wettqet ħidma preparatorja sinifikanti għat-test tal-istress tal-2018 fl-UE kollha. Ħafna mill-fluss tax-xogħol tal-2017 kien iffokat fuq l-abbozzar u l-pubblikazzjoni ta’ nota metodoloġika u mudelli li għandhom jintużaw fl-eżerċizzju. L-eżerċizzju tal-2018 ser isegwi approċċ simili għal dak adottat fl-2016 u ser ikun ibbażat fuq approċċ minn isfel għal fuq u suppożizzjoni statika tal-karta bilanċjali. Dan mhux ser jinkludi limitu stabbilit definit ta’ suċċess/falliment iżda, bħal fl-eżerċizzju preċedenti, ir-riżultati ser ikunu kontribut kruċjali għall-proċess ta’ valutazzjoni tal-SREP. In-novità ewlenija, u waħda mill-isfidi ewlenin għall-eżerċizzju tal-2018, hija l-inkorporazzjoni, għall-ewwel darba, tal-istandards tal-kontabbiltà tal-IFRS 9.

L-EBA kompliet tissorvelja l-kompożizzjoni tas-sorsi ta’ finanzjament fl-UE kollha. F’Lulju 2017, l-EBA ppubblikat rapport importanti li jipprovdi analiżi li tħares ’il quddiem tal-pjanijiet ta’ finanzjament futuri tal-banek u valutazzjoni tal-livell ta’ aggravar tal-assijiet. Il-banek ipproġettaw tkabbir tal-assi mmexxi prinċipalment mis-self lil unitajiet domestiċi u korporazzjonijiet mhux finanzjarji. Analiżi ulterjuri ssuġġeriet ukoll li livelli għoljin ta’ NPL, flimkien ma’ banek kapitalizzati b’mod aktar mifrux, jistgħu jkunu ta’ xkiel għal self ġdid, sakemm ma jiġux indirizzati kif suppost.

It-tisħiħ tar-rwol tal-EBA bħala ċentru tad-data tal-UE għall-ġbir, l-użu u t-tixrid ta’ data bankarja

L-EBA qed tkompli ssaħħaħ u tmexxi l-iżvelar tad-data fl-Ewropa kollha. Din l-informazzjoni hija pass ieħor lejn it-titjib tal-fehim tal-pubbliku ġenerali dwar istituzzjonijiet sistemikament importanti u ċ-ċifri u l-attivitajiet tan-negozju ewlenin tagħhom. Matul it-tieni nofs tal-2017, l-EBA wettqet eżerċizzju ta’ trasparenza fl-UE kollha, li huwa parti mill-ħidma tagħha sabiex tippromwovi d-dixxiplina tas-suq u ttejjeb il-konsistenza fiċ-ċifri tal-banek tal-UE. L-EBA rċeviet u ppubblikat sa 4 000 punt ta’ data għal kull wieħed mill-132 bank inklużi fil-kampjun. L-informazzjoni ddivulgata tintuża b’mod estensiv mill-banek, mill-analisti tas-suq, mill-akkademiċi u mill-organizzazzjonijiet internazzjonali fil-valutazzjonijiet tagħhom tal-banek tal-UE.

Fl-2017, l-EBA ddedikat sforzi addizzjonali sabiex tespandi l-infrastruttura tad-data tagħha billi stabbilixxiet Infrastruttura Ċentralizzata Ewropea għad-Data Superviżorja (EUCLID). Dan il-proġett għandu l-għan li jiġbor u jespandi l-kampjun attwali (madwar 200 bank) għall-popolazzjoni kollha tal-banek tal-UE, li jirrappreżenta pass sinifikanti lejn ir-rwol li jsir ċentru tad-data Ewropew għall-informazzjoni bankarja. Meta l-EUCLID titlesta, l-għadd ta’ entitajiet tar-rapportar ser jiżdied b’sa 50 darba.

Barra minn hekk, l-EBA kompliet tippromwovi diversi inizjattivi sabiex tistabbilixxi qafas komuni għall-valwazzjoni u l-kejl tal-NPLs fl-Ewropa. B’mod partikolari, f’Lulju 2017, l-EBA ġiet mistiedna mill-Kunsill tal-Unjoni Ewropea, flimkien ma’ korpi oħrajn tal-UE, sabiex tikkontribwixxi għall-Pjan ta’ Azzjoni Ewropew bil-għan li jiġu indirizzati l-NPLs. Waħda mill-ewwel kontribuzzjonijiet tal-EBA għal dan il-pjan kienet l-iżvilupp u l-introduzzjoni tal-mudelli tal-NPL li għandhom l-għan li jnaqqsu l-assimetriji tal-informazzjoni bejn ix-xerrejja u l-bejjiegħa potenzjali ta’ NPLs u li jiffaċilitaw l-istabbiliment ta’ suq sekondarju xieraq għal dan is-self fl-UE.

Illustrazzjoni Nru 4: NPLs fl-UE – fit-triq tal-irkupru

Il-protezzjoni tal-konsumaturi u l-monitoraġġ tal-innovazzjoni finanzjarja u l-kontribut għal servizzi ta’ pagamenti siguri, faċli u effiċjenti fl-UE kollha

Fl-2017, l-EBA kompliet issaħħaħ il-protezzjoni tal-konsumaturi, tippromwovi t-trasparenza, is-sempliċità u l-ġustizzja għall-prodotti u s-servizzi finanzjarji għall-konsumaturi fis-Suq Uniku kollu, tissorvelja l-innovazzjoni finanzjarja u tikkontribwixxi sabiex tiżgura pagamenti bl-imnut effiċjenti fl-UE.

Fil-qasam tal-protezzjoni tal-konsumaturi, l-EBA ppubblikat tliet abbozzi finali ta’ standards tekniċi skont id-Direttiva dwar il-Kontijiet tal-Ħlas (‘Payment Accounts Directive’ — PAD), li ser jikkontribwixxu għat-tisħiħ tal-komparabbiltà tat-tariffi permezz ta’ terminoloġija standardizzata u dokumenti ta’ żvelar fl-UE kollha. Barra minn hekk, l-EBA bdiet taħdem sabiex issaħħaħ il-konverġenza fis-superviżjoni tar-rekwiżiti tal-protezzjoni tal-konsumaturi fl-UE kollha. L-enfasi ta’ din il-ħidma kienet il-Linji Gwida tal-EBA dwar is-sorveljanza u l-governanza tal-prodotti. Fl-aħħar nett, f’Ġunju, l-EBA ppubblikat ir-Rapport annwali tagħha dwar ix-Xejriet tal-Konsumaturi, li kopra kwistjonijiet u xejriet li osservat l-EBA fir-rigward tal-prodotti u s-servizzi bankarji bl-imnut fil-mandat tagħha, u kwistjonijiet topiċi identifikati minn awtoritajiet nazzjonali kompetenti u assoċjazzjonijiet nazzjonali tal-konsumaturi fl-UE kollha.

Fir-rigward tal-innovazzjoni finanzjarja, l-enfasi tal-EBA fl-2017 kienet primarjament fuq il-FinTech, kwistjoni topika, li l-awtoritajiet pubbliċi fl-UE u lil hinn bdew jinvestigaw minħabba l-potenzjal tagħha li tittrasforma l-provvista ta’ servizzi finanzjarji. F’Awwissu 2017, l-EBA ppubblikat Dokument ta’ Diskussjoni dwar l-approċċ tagħha għat-teknoloġija finanzjarja (FinTech), li kien jinkludi r-riżultati ta’ eżerċizzju ta’ mmappjar, imfassal sabiex jipprovdi għarfien aħjar dwar il-FinTech fl-UE, u l-proposti tal-EBA għal aktar ħidma f’dan il-qasam. Barra minn hekk, f’Ġunju 2017, l-EBA ppubblikat rapport li jenfasizza r-riskji u l-benefiċċji potenzjali ta’ użi innovattivi tad-data tal-konsumaturi minn istituzzjonijiet finanzjarji u li jidentifika għadd ta’ rekwiżiti skont diversi biċċiet tal-liġi tal-UE li japplikaw għall-istituzzjonijiet finanzjarji, f’każ li dawn iwettqu prattiki bħal dawn.

Matul l-2017, l-EBA kompliet teżegwixxi s-sitt standards tekniċi u s-sitt settijiet ta’ linji gwida awtorizzati mid-Direttiva dwar is-Servizzi ta’ Ħlas riveduta (PSD2). Barra minn hekk, bħal fir-rigward tal-protezzjoni tal-konsumaturi, l-EBA bdiet ħidma ta’ konverġenza superviżorja sabiex tiżgura li r-rekwiżiti tal-PSD2 jiġu applikati b’mod tajjeb, effiċjenti u konsistenti. B’mod partikolari, fi Frar, l-EBA ppubblikat u ssottomettiet fi Frar lill-Kummissjoni tal-UE l-abbozz finali tal-RTS dwar awtentikazzjoni b’saħħitha tal-klijenti u komunikazzjoni komuni u sigura, li mbagħad ġew adottati mill-Kummissjoni f’Novembru. Dawn l-istandards kienu r-riżultat ta’ kompromessi diffiċli bejn id-diversi objettivi, li xi drabi jikkompetu bejniethom, tal-PSD2. Dawn jinkludu t-tisħiħ tas-sigurtà, l-iffaċilitar tal-konvenjenza tal-konsumaturi, l-iżgurar tan-newtralità tal-mudell kummerċjali u tat-teknoloġija, il-kontribut għall-integrazzjoni tas-swieq tal-pagamenti Ewropej, il-protezzjoni tal-konsumaturi, l-iffaċilitar tal-innovazzjoni u t-tisħiħ tal-kompetizzjoni permezz ta’ servizzi ġodda ta’ bidu ta’ pagament u ta’ informazzjoni dwar il-kontijiet.

L-EBA ppubblikat ukoll il-Linji Gwida finali tagħha dwar l-awtorizzazzjoni u r-reġistrazzjoni skont il-PSD2, li għandhom l-għan li jarmonizzaw id-dokumenti u biċċiet ta’ informazzjoni li l-applikanti għal awtorizzazzjoni bħala istituzzjonijiet ta’ pagament (‘payment institutions’ — PIs) u istituzzjonijiet tal-flus elettroniċi (‘electronic money institutions’ — EMIs) u għal reġistrazzjoni bħala fornituri ta’ servizzi ta’ informazzjoni dwar il-kontijiet (‘account information service providers’ — AISPs) jeħtieġ li jissottomettu lill-awtoritajiet nazzjonali kompetenti meta jfittxu awtorizzazzjoni/reġistrazzjoni.

F’Ottubru, l-EBA ppubblikat il-Linji Gwida finali dwar il-proċeduri għall-ilmenti ta’ allegat ksur tal-PSD2 li għandhom jiġu kkunsidrati mill-awtoritajiet kompetenti sabiex jiżguraw u jissorveljaw il-konformità effettiva mal-PSD2.

F’Diċembru, l-EBA ppubblikat il-Linji Gwida finali dwar il-miżuri ta’ sigurtà għar-riskji operazzjonali u ta’ sigurtà skont il-PSD2, li għandhom l-għan li jarmonizzaw ir-rekwiżiti li għandhom jimplimentaw il-fornituri tas-servizzi ta’ pagament sabiex itaffu riskji operazzjonali u ta’ sigurtà derivati mill-provvista ta’ servizzi ta’ pagament.

F’Diċembru 2017 ukoll, l-EBA ppubblikat l-abbozz finali tal-RTS dwar il-punti ta’ kuntatt ċentrali skont il-PSD2, li jispeċifikaw il-kriterji sabiex jiġi stabbilit meta l-ħatra ta’ punt ta’ kuntatt ċentrali skont il-PSD2 tkun xierqa u l-funzjonijiet li għandu jkollhom dawn il-punti ta’ kuntatt. Minbarra dan, l-EBA ppubblikat l-abbozz finali tal-RTS u tal-ITS dwar ir-reġistru elettroniku ċentrali skont il-PSD2.

Tabella Nru 1: Il-progress tar-riżultati tanġibbli tal-EBA skont il-PSD2



	 
	Milestones reached
	Milestone 1:
EBA has started work
	Milestone 2:
EBA has published CP with draft GL/TS
	Milestone 3:
EBA has published Final draft TS or Final GL
	Milestone 4:
EBA has published GL Compliance table or Commission has published TS in OJ



	1
	GL on security of internet payments under PSD1
	✓
	✓
	✓
	✓



	2
	RTS on scheme separation under IFR
	✓
	✓
	✓
	✓



	3
	RTS on passporting notifications under PSD2
	✓
	✓
	✓
	✓



	4
	GL on authorisation of payment institutions under PSD2
	✓
	✓
	✓
	✓



	5
	GL on professional indemnity insurance under PSD2
	✓
	✓
	✓
	✓



	6
	GL on operational & security measures under PSD2
	✓
	✓
	✓
	✓



	7
	GL on complaints procedures by CAs under PSD2
	✓
	✓
	✓
	✓



	8
	GL on incident reporting under PSD2
	✓
	✓
	✓
	✓



	9
	RTS on strong authentication & secure comms. under PSD2
	✓
	✓
	✓
	✓



	10
	RTS on central contact points under PSD2
	✓
	✓
	✓
	 



	11
	RTS & ITS on EBA Register under PSD2
	✓
	✓
	✓
	 



	12
	RTS on home-host coordination under PSD2
	✓
	✓
	2018
	 



	13
	GL on fraud reporting under PSD2
	✓
	✓
	2018
	 




It-tħejjijiet tal-EBA għal Brexit

Fid-29 ta’ Marzu 2017, ir-Renju Unit innotifika lill-Kunsill Ewropew bl-intenzjoni tiegħu li joħroġ mill-Unjoni Ewropea skont l-Artikolu 50 tat-Trattat dwar l-Unjoni Ewropea. Il-ħruġ ser iseħħ fid-data tad-dħul fis-seħħ ta’ ftehim ta’ ħruġ jew, fin-nuqqas ta’ dan, sentejn wara n-notifika, jiġifieri fit-30 ta’ Marzu 2019.

Matul l-2017, l-EBA ħarset lejn l-impatt ta’ Brexit minn żewġ angoli. L-ewwel nett, l-EBA eżaminat l-impatt potenzjali ta’ Brexit fuq is-sistema bankarja u finanzjarja tal-UE. It-tieni nett, twettqet ukoll ħidma fuq l-implikazzjonijiet ta’ Brexit għall-EBA bħala organizzazzjoni, minħabba l-fatt li tinsab f’Londra.

Fl-2017, l-EBA wettqet ħidma sabiex tivvaluta d-diversi riskji potenzjali, bil-għan li tiżgura li l-azzjonijiet xierqa jittieħdu minn qabel biżżejjed sabiex jiġu indirizzati dawk ir-riskji.

L-EBA ssorveljat ukoll bir-reqqa s-sustanza tan-negozji ristrutturati li kienu qegħdin jippjanaw id-ditti billi ssorveljat regolarment lill-awtoritajiet kompetenti dwar l-interazzjonijiet tagħhom ma’ dawn id-ditti. ‘Qxur vojta’ mhumiex xierqa, u d-ditti għandu jkollhom kapaċitajiet adegwati ta’ ġestjoni tar-riskju fl-entità li tiġġenera dak ir-riskju. F’Ottubru 2017, l-EBA ppubblikat Opinjoni dwar kwistjonijiet ta’ Brexit li kellha l-għan li tipprovdi ċ-ċarezza meħtieġa lis-superviżuri u lid-ditti dwar l-istandards minimi maqbula li għandhom jiġu applikati fl-UE kollha meta jindirizzaw il-kwistjonijiet li jinħolqu għar-ristrutturar tad-ditti minħabba Brexit. L-EBA ser tkun qed timmonitorja s-sitwazzjoni li tiżviluppa bir-reqqa.

Is-sede legali attwali tal-EBA tinsab f’Londra. Wara Brexit, ser ikun meħtieġ li l-EBA tiċċaqlaq lejn ġurisdizzjoni li ser tibqa’ fl-UE. Filwaqt li t-tluq minn Londra huwa sfida, l-EBA għandha ż-żmien sabiex tagħmel it-tħejjijiet meħtieġa u qed tistenna tfixkil minimu għas-servizz tagħha. Kien hemm proċess dettaljat sabiex bliet oħrajn tal-UE jitfgħu l-offerti tagħhom sabiex jospitaw lill-EBA mar-rilokazzjoni tagħha. F’votazzjoni tal-Kunsill Ewropew li saret fl-20 ta’ Novembru 2017, intgħażlet Pariġi bħala s-sede l-ġdida tal-EBA.

Matul l-2017, l-EBA wettqet ħidma preparatorja oħra sabiex tiżgura li r-rilokazzjoni tal-EBA minn Londra għal Pariġi timxi kemm jista’ jkun bla xkiel, u li ma jkollha ebda impatt fuq il-ħidma tal-EBA.

Impenn internazzjonali

F’Diċembru 2017, l-EBA laqgħet il-ftehim milħuq dwar il-finalizzazzjoni tal-qafas ta’ Basel III mill-Kumitat ta’ Basel dwar is-Superviżjoni Bankarja (BCBS), li jikkonkludi r-riformi prudenzjali globali wara kriżi. L-EBA tappoġġa l-għan tal-ftehim globali li jreġġa’ lura l-kredibbiltà u l-komparabbiltà tal-metrika tal-kapital regolatorju. L-EBA ppubblikat sommarju tar-riżultati li juru l-impatt tar-riformi miftiehma dwar is-settur bankarju tal-UE.

L-EBA tqis li l-istandards internazzjonali b’saħħithom huma essenzjali sabiex jappoġġaw attivitajiet bankarji transkonfinali sikuri u tajbin fuq skala globali. L-EBA hija impenjata li tinvolvi ruħha mal-awtoritajiet kompetenti u l-koleġiżlaturi Ewropej sabiex tiżgura l-implimentazzjoni b’suċċess tal-istandards fl-UE.

F’Diċembru 2017, l-EBA ppubblikat Dokument ta’ Diskussjoni dwar l-implimentazzjoni fl-UE tar-riskju tas-suq rivedut u l-oqfsa tar-riskju ta’ kreditu tal-kontroparti, jiġifieri r-rieżami fundamentali tal-portafoll tan-negozjar (FRTB) u l-approċċ standardizzat għar-riskju ta’ kreditu tal-kontroparti (SA-CCR). Dan id-dokument jiddiskuti wħud mill-isfidi tekniċi u operazzjonali l-aktar importanti fl-implimentazzjoni tal-FRTB u tal-SACCR fl-UE.

L-EBA hija involuta b’mod attiv f’fora internazzjonali u korpi li jiffissaw l-istandards illi jiżviluppaw il-qafas ta’ riżoluzzjoni. L-EBA hija membru tal-Grupp ta’ Tmexxija tar-Riżoluzzjoni (ResG) fi ħdan il-Bord għall-Istabilità Finanzjarja (FSB), tal-Grupp tal-Ġestjoni tal-Kriżijiet Transkonfinali (CBCM) u ta’ diversi flussi ta’ ħidma, li fihom hija tikkontribwixxi b’mod attiv għall-iżvilupp tal-politika regolatorja fi kwistjonijiet ta’ riżoluzzjoni.

F’Settembru 2017, l-EBA ffirmat arranġament qafas ta’ kooperazzjoni (‘framework cooperation arrangement’ — FCA) ma’ ħames aġenziji regolatorji finanzjarji tal-Istati Uniti: il-Bord tal-Gvernaturi tas-Sistema ta’ Riżerva Federali, il-Korporazzjoni Federali tal-Assigurazzjoni tad-Depożiti (‘Federal Deposit Insurance Corporation’ — FDIC), l-Uffiċċju tal-Kontrollur tal-Munita (‘Office of the Comptroller of the Currency’ — OCC), il-Kummissjoni dwar it-Titoli u l-Kambju (‘Securities and Exchange Commission’ — SEC) u d-Dipartiment tas-Servizzi Finanzjarji tal-Istat ta’ New York.

Il-ħidma transsettorjali tal-ASE taħt il-Kumitat Konġunt

Fl-2017, il-Kumitat Konġunt tal-Awtoritajiet Superviżorji Ewropej (ASE) kompla jkun punt ċentrali għall-koordinazzjoni u l-iskambju ta’ informazzjoni bejn l-ASE u mal-Kummissjoni Ewropea u l-Bord Ewropew dwar ir-Riskju Sistemiku. Il-progress fil-qasam tal-ġlieda kontra l-ħasil tal-flus u l-ġlieda kontra l-iffinanzjar tat-terroriżmu kien fl-attenzjoni tal-ħidma tal-Kumitat Konġunt taħt il-Presidenza tal-EBA.

It-tliet ASE komplew bl-isforzi tagħhom li jidentifikaw ir-riskji potenzjali għall-istabbiltà finanzjarja fit-tliet setturi, bil-għan li jappoġġaw approċċi konsistenti u gwida konverġenti ċara għas-superviżuri u l-parteċipanti fis-suq.

L-ASE għamlu progress fil-ġlieda kontra l-ħasil tal-flus u l-finanzjament tat-terroriżmu (ML/TF). B’mod partikolari, huma ppubblikaw gwida dwar il-fatturi ta’ riskju ta’ ML/TF, li tipprovdi lill-istituzzjonijiet bl-għodod li jeħtieġu sabiex ikunu jistgħu jieħdu deċiżjonijiet infurmati u bbażati fuq ir-riskju dwar il-ġestjoni effettiva tar-riskju ta’ ML/TF u jgħinu lill-awtoritajiet kompetenti jivvalutaw jekk is-sistemi u l-kontrolli tal-ġestjoni u l-valutazzjoni tar-riskju ta’ ML/TF tal-istituzzjonijiet humiex adegwati jew le.

L-ASE kkomplementaw il-ħidma tagħhom dwar l-aspetti fundamentali tal-approċċ ibbażat fuq ir-riskju b’taħriġ għas-superviżuri tal-ġlieda kontra l-ħasil tal-flus u kontra l-finanzjament tat-terroriżmu (AML/CFT) u gwida u standards dwar aspetti speċifiċi tar-reġim AML/CFT tal-Ewropa, inklużi Linji Gwida dwar il-ġestjoni tar-riskju ta’ ML/TF fit-trasferimenti tal-fondi li jistabbilixxu x’għandhom jagħmlu l-fornituri ta’ servizzi ta’ pagament sabiex jidentifikaw u jiġġestixxu t-trasferimenti tal-fondi b’informazzjoni inkompleta dwar il-pagatur jew il-benefiċjarju; abbozz tal-RTS dwar il-punti ta’ kuntatt ċentrali għall-iffaċilitar tas-superviżjoni tal-AML/CFT u l-konformità mal-AML/CFT mill-fornituri ta’ servizzi ta’ pagament u mill-istituzzjonijiet tal-flus elettroniċi li huma stabbiliti fi Stati Membri differenti; abbozz tal-RTS dwar il-ġestjoni tar-riskju ta’ ML/TF f’sitwazzjonijiet fejn il-liġi ta’ pajjiż terz tipprevjeni l-applikazzjoni ta’ politiki u proċeduri robusti dwar l-AML/is-CFT għall-grupp kollu; u Opinjoni konġunta dwar l-użu ta’ soluzzjonijiet innovattivi għall-finijiet ta’ konformità mad-diliġenza dovuta tal-klijent (‘customer due diligence’ — CDD).

Il-protezzjoni tal-konsumaturi u l-innovazzjoni finanzjarja jkomplu jidhru b’mod prominenti fuq l-aġenda tal-Kumitat Konġunt. Il-Kumitat Konġunt kompla bil-ħidma tiegħu dwar ir-Regolament dwar il-prodotti aggregati ta’ investiment għall-konsumaturi bbażati fuq l-assigurazzjoni (PRIIPs), bit-tliet ASE jressqu pariri tekniċi dwar il-PRIIPs b’objettivi soċjali u ambjentali.

Fil-qasam tal-innovazzjoni finanzjarja, il-Kumitat Konġunt kompla bil-ħidma tiegħu dwar “big data” billi analizza l-benefiċċji u r-riskji potenzjali għall-konsumaturi u l-istituzzjonijiet finanzjarji marbuta mal-użu ta’ analitika u proċessi ta’ “big data”.

Fl-aħħar nett, l-ASE ppreżentaw l-abbozzi ta’ emendi lill-RTS dwar tekniki ta’ mitigazzjoni tar-riskji għal derivati barra l-borża (OTC) mhux ikklerjati minn kontroparti ċentrali skont ir-Regolament dwar l-Infrastruttura tas-Suq Ewropew (EMIR) sabiex jallinjaw it-trattament tal-marġini ta’ varjazzjoni għat-tranżazzjonijiet forward tal-kambju (FX) saldati fiżikament mal-gwida superviżorja applikabbli f’ġurisdizzjonijiet ewlenin oħrajn, wara li jkunu ġew mgħarrfa dwar ċerti sfidi.


L-iżgurar tal-proċessi effettivi u trasparenti li jappoġġaw il-ħidma tal-EBA

L-involviment tal-partijiet ikkonċernati fil-ħidma regolatorja tal-EBA

L-EBA taderixxi ma’ politika ta’ trasparenza sħiħa tal-proċessi ta’ ħidma tagħha u tagħmel ħilitha sabiex tiżgura li hija tinvolvi ruħha mal-Awtoritajiet Kompetenti (AK), il-partijiet ikkonċernati u l-partijiet interessati kollha, sabiex b’hekk dawn ikunu informati dwar il-ħidma tal-EBA u jkollhom l-opportunità li jikkontribwixxu għaliha, speċjalment fir-rigward tal-Ġabra Unika tar-Regoli. L-EBA hija impenjata bis-sħiħ li tikkonsulta ma’ diversi partijiet ikkonċernati sabiex tiżgura li l-awtorità tkun tista’ tieħu deċiżjonijiet informati tajjeb u tissottometti proposti żviluppati kompletament li jqisu l-interessi tal-partijiet ikkonċernati. Parti ewlenija ta’ dan l-involviment mal-partijiet ikkonċernati ssir permezz tal-Grupp tal-Partijiet Bankarji Interessati (BSG).

Fl-2017, il-BSG ipprovda opinjonijiet dwar sitt Dokumenti ta’ Konsultazzjoni, inkluża sottomissjoni waħda għal Dokument ta’ Konsultazzjoni tal-Kumitat Konġunt, u tliet tweġibiet għal Dokumenti ta’ Diskussjoni, inkluża sottomissjoni waħda għal Dokument ta’ Diskussjoni tal-Kumitat Konġunt.

Is-soluzzjoni għan-nuqqasijiet ta’ qbil bejn l-awtoritajiet kompetenti permezz ta’ medjazzjoni vinkolanti jew mhux vinkolanti

Wieħed mill-kompiti tal-EBA huwa li tipprovdi ambjent fejn l-awtoritajiet kompetenti jkunu jistgħu jsolvu n-nuqqasijiet ta’ qbil tagħhom. Sabiex hija tkun tista’ teżegwixxi dan il-kompitu, ir-Regolament tal-EBA jistipula żewġ proċeduri differenti sabiex l-awtoritajiet kompetenti jkunu jistgħu jegħlbu t-tilwim tagħhom: medjazzjoni vinkolanti u medjazzjoni mhux vinkolanti.

Fl-2017, l-EBA wettqet medjazzjoni vinkolanti waħda, li fiha l-problema ssolviet permezz ta’ qbil amikevoli tal-partijiet involuti matul l-istadju ta’ konċiljazzjoni, u medjazzjoni mhux vinkolanti waħda, li ntemmet ukoll bi qbil tal-partijiet ikkonċernati. Iż-żewġ każijiet iffokaw fuq suġġetti fil-qasam tal-ippjanar tar-riżoluzzjoni.

Ksur tal-liġi tal-Unjoni

Ir-Regolament li jistabbilixxi l-EBA jipprevedi l-possibbiltà tal-ftuħ ta’ investigazzjoni meta awtorità kompetenti ma tkunx applikat il-liġi tal-Unjoni rilevanti jew inkella tkun applikatha b’mod li tidher li hija bi ksur tal-liġi tal-Unjoni (‘breach of Union law’ — BUL). Il-konsegwenza prinċipali ta’ investigazzjoni li ssib ksur hija li l-EBA tindirizza rakkomandazzjoni lill-awtorità kompetenti bil-għan li tikkoreġi l-ksur.

Fl-2017, l-EBA rċeviet 13-il talba sabiex tinvestiga l-allegat ksur jew nuqqas ta’ applikazzjoni tal-liġi tal-Unjoni, li huwa l-ogħla numru minn mindu l-EBA bdiet l-attivitajiet tagħha. Waħda mit-talbiet ġiet sottomessa mill-Kummissjoni Ewropea (id-Direttorat Ġenerali għall-Ġustizzja u l-Konsumaturi), filwaqt li t-12 l-oħrajn ġew mill-parteċipanti fis-suq.

It-twettiq ta’ reviżjonijiet bejn il-pari

L-EBA tuża għodda oħra sabiex tippromwovi l-konsistenza fl-eżiti superviżorji, jiġifieri eżerċizzji ta’ reviżjoni bejn il-pari. F’konformità mal-Artikolu 30 tar-Regolament tal-EBA, l-EBA twettaq reviżjonijiet bejn il-pari regolari, li jitwettqu mill-Bord tar-Reviżjoni tal-EBA, bl-użu ta’ metodoloġija ta’ reviżjonijiet bejn il-pari maqbula mill-Bord tas-Superviżuri (‘Board of Supervisors’ — BoS) f’Ġunju 2012.

Fl-2017, il-Bord tar-Reviżjoni wettaq reviżjoni bejn il-pari tal-Linji Gwida dwar il-kriterji sabiex jiġu stabbiliti l-kundizzjonijiet tal-applikazzjoni tal-Artikolu 131(3) tad-Direttiva 2013/36/UE (DRK) fir-rigward tal-valutazzjoni ta’ istituzzjonijiet sistemikament importanti oħrajn (O-SIIs). Ir-rapport finali dwar ir-reviżjoni bejn il-pari ġie approvat mill-BoS tal-EBA f’Novembru 2017 u, sussegwentement, ġie ppubblikat.

Illustrazzjoni Nru 5: Il-Q&As sont it-tip ta’ min qed jissottomettihom

Il-valutazzjoni tal-ispejjeż u tal-benefiċċji

L-EBA tapplika l-prinċipju ta’ regolamentazzjoni aħjar fl-isforzi tagħha sabiex tiżviluppa l-Ġabra Unika tar-Regoli u tagħmel ħilitha sabiex tiżgura li hija twettaq valutazzjonijiet tal-impatt sabiex tappoġġa l-iżvilupp tal-politika regolatorja tal-EBA.

Fl-2017, l-EBA ppubblikat żewġ rapporti regolari dwar il-monitoraġġ tal-impatt tal-implimentazzjoni tar-rekwiżiti ta’ CRD IV/CRR fl-UE: f’Marzu għad-data disponibbli sa Ġunju 2016 u f’Settembru għad-data disponibbli sa Diċembru 2016. Barra minn hekk, l-EBA wettqet u ppubblikat rapport ta’ valutazzjoni tal-impatt ad hoc kumulattiv sabiex tevalwa l-effett tal-pakkett ta’ riforma finali ta’ Basel III fuq il-banek tal-UE.

Fl-2017, l-EBA kompliet tiġbor data sabiex tissorvelja l-impatt tal-implimentazzjoni tal-aħħar proposti dwar l-MREL, rapport dwar il-miżuri ta’ likwidità skont l-Artikolu 509(1) tas-CRR.

Iż-żamma tal-Ġabra Unika tar-Regoli Interattiva

Sa mill-bidu tagħha fl-2014, il-Ġabra Unika tar-Regoli Interattiva (‘Interactive Single Rulebook’ — ISRB) kibret f’kompendju komprensiv għal tliet testi leġiżlattivi ewlenin għas-superviżjoni bankarja fi ħdan il-mandat tal-EBA, is-CRR/CRD IV, il-BRRD u d-DSGD. Għall-oqfsa leġiżlattivi koperti, l-ISRB toffri riżorsa fejn il-partijiet ikkonċernati jistgħu jsibu links mill-artikoli tat-testi fil-Livell 1 għall-istandards tekniċi jew il-linji gwida assoċjati tagħhom, kif ukoll Q&As (mistoqsijiet u tweġibiet) relatati mad-dispożizzjonijiet korrispondenti tal-Livell 1.

Sal-31 ta’ Diċembru 2017, ġew sottomessi madwar 3 650 mistoqsija (imqabbla ma’ 3 075 fl-aħħar tal-2016) permezz tal-għodda ddedikata ta’ Q&A fuq is-sit web tal-EBA.

L-għoti ta’ appoġġ legali għall-prodotti regolatorji tal-EBA

Matul l-2017, l-Unità Legali pprovdiet appoġġ legali lill-korpi ta’ tmexxija, lill-maniġment u lill-funzjonijiet operazzjonali u ta’ politika ewlenin tal-EBA. Fir-rigward tal-attivitajiet regolatorji tal-EBA, l-Unità Legali żgurat l-analiżi legali u l-appoġġ fit-tfassil ta’ standards tekniċi vinkolanti, linji gwida, rakkomandazzjonijiet u opinjonijiet, kif ukoll l-analiżi legali tal-istandards tekniċi, tal-linji gwida u tar-rakkomandazzjonijiet proposti.

Fir-rigward tal-ambjent istituzzjonali tal-EBA, ingħata appoġġ legali dwar kwistjonijiet relatati man-negozjar u l-abbozzar tal-kuntratti, l-impenji u l-ftehimiet konklużi mill-EBA, eċċ.


L-OQSMA EWLENIN TA’ ATTENZJONI FL-2018

■Immudellar tar-riskju ta’ kreditu

■Tħejjija għall-implimentazzjoni sħiħa ta’ Basel III

■Ħidma ulterjuri dwar l-NPLs

■Test tal-istress mal-UE kollha fl-2018

■Eżerċizzju ta’ trasparenza mal-UE kollha fl-2018

■Pjan direzzjonali tal-Pilastru 2 u r-riskji emerġenti

■Ekwivalenza ta’ pajjiżi terzi

■L-istabbiliment tal-pjattaforma online tal-EBA

■L-Infrastruttura Ċentralizzata Ewropea għad-Data Superviżorja (EUCLID)

■Il-pjan direzzjonali tal-EBA dwar il-FinTech

■L-implimentazzjoni ta’ regoli ġodda dwar is-servizzi ta’ pagament

■It-tisħiħ tal-konverġenza fi prattiki superviżorji sabiex jiġu protetti l-konsumaturi

■L-involviment mal-awtoritajiet tar-riżoluzzjoni

Ħidma sabiex tiġi protetta d-data personali

Minħabba r-responsabbiltà tagħha għall-protezzjoni tad-data f’konformità mar-Regolament (KE) Nru 45/2001, l-EBA kkollaborat mal-uffiċċju tal-Kontrollur Ewropew għall-Protezzjoni tad-Data (KEPD) u ppreżentat bosta notifiki tal-operazzjonijiet ipproċessati lill-KEPD. Fl-2017, l-uffiċjali maħtura fi ħdan l-EBA ppromwovew l-importanza tal-kwistjonijiet tal-protezzjoni tad-data mal-persunal tal-EBA, speċjalment billi qajmu l-importanza tal-protezzjoni tad-data matul is-sessjonijiet ta’ induzzjoni organizzati għal dawk li ssieħbu ġodda.

L-għoti ta’ servizzi diġitali sabiex jiġu appoġġati l-funzjonijiet ewlenin tal-EBA u l-amministrazzjoni interna tagħha

Minkejja s-sena ferm impenjattiva u l-bosta sfidi, fl-2017 it-tim tal-IT iggarantixxa l-operat stabbli tan-negozju u t-twettiq preċiż tal-proġetti.

Fil-bidu tal-2017, l-EBA bdiet il-proġett ambizzjuż ta’ EUCLID. Il-viżjoni li tmexxi l-programm hija dik li tieħu vantaġġ mill-espansjoni tal-kampjun sabiex is-sistemi ta’ informazzjoni superviżorja eżistenti tal-EBA jiġu ammeljorati f’infrastruttura integrata ġdida ta’ data superviżorja bil-għan li l-informazzjoni tiġi rregolata, organizzata, ġestita u tintuża permezz ta’ prattiki, metodoloġiji, infrastrutturi u għodod komuni. B’EUCLID, il-kwalità tal-informazzjoni ser tiżdied, id-data operazzjonali ser tiġi ġestita aħjar u l-piż tar-rapportar tal-aġenti tar-rapportar ser jitnaqqas, sabiex b’hekk jiġu evitati d-duplikazzjonijiet ta’ talbiet għad-data.

Fl-2017 twettqu b’suċċess diversi proġetti oħrajn, bħall-espansjoni tal-pjattaforma eGate għal fornituri ġodda tad-data, b’formoli ta’ notifiki addizzjonali u mudell ta’ sigurtà ġdid. Il-proġett ta’ Analitika tad-Data (‘Data Analytics’) ħoloq kapaċità ġdida għall-EBA: l-utenti ngħataw pjattaforma tat-teknoloġija sabiex imexxu analitika tan-negozju self-service u faċli biex tintuża f’oqsma speċifiċi ta’ interess (NPL, riskju ta’ kreditu, riskju tas-suq, pjanijiet ta’ finanzjament, eċċ.).

Il-komunikazzjoni u l-promozzjoni tal-ħidma tal-EBA

Fl-2017, l-EBA wettqet diversi kompiti bil-għan li tippromwovi l-pubblikazzjonijiet tagħha u tappoġġa t-twettiq tal-proġetti ewlenin tagħha. B’kollox, fl-2017 ġew ippubblikati 162 aħbar attwali u stqarrija għall-istampa.

Ġew organizzati diversi laqgħat ta’ sfond u ta’ informazzjoni mal-istampa sabiex jiġi żgurat li kien hemm fehim ċar tal-ħidma tal-EBA. Ġew organizzati laqgħat għall-midja u intervisti, b’mod reattiv jew proattiv, abbażi tal-outputs tal-EBA li, fid-dawl tar-rilevanza speċifika jew tas-sensittività, tqiesu li jeħtieġu attivitajiet iddedikati għall-midja.

Il-pubblikazzjoni ta’ Bullettin ta’ Komunikazzjoni trimestrali saħħet l-involviment tal-EBA man-netwerk tagħha ta’ uffiċjali tal-istampa nazzjonali u partijiet ikkonċernati oħrajn tal-UE. Ġiet prodotta wkoll verżjoni iqsar tal-Bullettin ta’ Komunikazzjoni għall-midja u għall-pubbliku ġenerali, li mbagħad ġiet ippubblikata taħt it-taqsima tal-Istampa RAPPORT ANNWALI TAL-2017 tas-sit web tal-EBA.

Il-kontijiet tal-midja soċjali tal-EBA komplew jiġġeneraw aktar u aktar attenzjoni. Mit-8 ta’ Jannar 2018, il-kont ta’ Twitter laħaq 6 607 segwaċi — żieda ta’ 1 105 segwaċi fi trimestru wieħed biss. Il-kont ta’ LinkedIn tal-EBA kiber ukoll b’mod konsiderevoli fl-2017. In-numru ta’ persuni li żaru l-paġna kiber b’mod sinifikanti matul is-sena u l-impressjonijiet laħqu l-ogħla livell tagħhom f’Lulju (225 315).

Matul is-sena, is-sit web tal-EBA rreġistra numri regolari ta’ żjarat, bejn 8 000 u 15 000 żjara kull ġurnata tal-ġimgħa. B’kollox, is-sit web irċieva 2.86 miljun żjara fl-2017 (+2.69 % meta mqabbla mal-2016), li jikkorrespondu għal aktar minn 9 miljun żjara fil-paġna (+1.91 %). Ġeografikament, in-numri huma simili għal dawk irreġistrati fl-2016, bl-ogħla konċentrazzjoni ta’ żjarat ġejjin mir-Renju Unit (19 %), segwiti mill-Ġermanja (13 %) u mill-Italja (7.5 %).

Sommarji tal-baġit

Il-baġit emendat għall-2017 huwa ppubblikat f’Il-Ġurnal Uffiċjali tal-UE.


Il-pubblikazzjonijiet u d-deċiżjonijiet ewlenin

Lista komprensiva ta’ pubblikazzjonijiet u deċiżjonijiet tal-EBA fl-2017





	Prodott
	Titolu



	Linji Gwida
	Linji Gwida dwar l-iżvelar tal-LCR



	 
	Linji Gwida dwar it-trattament tal-obbligazzjonijiet f’rikapitalizzazzjoni interna



	 
	Linji Gwida dwar it-trattament tal-azzjonisti f’rikapitalizzazzjoni interna



	 
	Linji Gwida dwar ir-rata tal-konverżjoni tad-dejn f’ekwità f’rikapitalizzazzjoni interna



	 
	Linji Gwida dwar il-prattiki tal-ġestjoni tar-riskju ta’ kreditu tal-istituzzjonijiet ta’ kreditu u li jkopru t-telf ta’ kreditu mistenni



	 
	Linji Gwida dwar il-valutazzjoni tar-riskju tal-ICT taħt il-proċess ta’ Reviżjoni u Evalwazzjoni Superviżorji (SREP)



	 
	Linji Gwida konġunti dwar id-diliġenza dovuta tal-klijenti ssimplifikata u msaħħa



	 
	Linji Gwida dwar ir-rapportar ta’ inċidenti maġġuri skont il-PSD2



	 
	Linji Gwida dwar l-awtorizzazzjoni u r-reġistrazzjoni skont PSD2



	 
	Linji Gwida dwar il-PII skont il-PSD2



	 
	Linji Gwida tal-ESMA u tal-EBA dwar il-valutazzjoni tal-idoneità tal-membri tal-korp ta’ ġestjoni u tat-titolari ta’ funzjonijiet ewlenin



	 
	Linji Gwida dwar il-governanza interna



	 
	Linji Gwida dwar il-proċeduri għall-ilmenti dwar allegat ksur tal-PSD2



	 
	Linji Gwida dwar klijenti konnessi



	 
	Linji Gwida dwar is-superviżjoni ta’ fergħat sinifikanti



	 
	Linji Gwida dwar l-istima tal-PD u tal-LGD



	 
	Linji Gwida dwar il-miżuri ta’ sigurtà skont il-PSD2



	 
	Linji Gwida konġunti dwar il-miżuri li għandhom jieħdu l-fornituri ta’ servizzi ta’ pagament sabiex isibu l-informazzjoni nieqsa jew inkompleta dwar il-pagatur jew il-benefiċjarju, u l-proċeduri li għandhom jimplimentaw sabiex jimmaniġġjaw trasferiment ta’ fondi li ma jkollux l-informazzjoni meħtieġa



	Standards Tekniċi ta’ Implimentazzjoni
	ITS dwar rapportar superviżorju għall-istituzzjonijiet tal-UE



	ITS dwar il-benchmarking tal-approċċi interni



	 
	ITS dwar il-format standardizzat ta’ preżentazzjoni tad-dokument ta’ informazzjoni dwar it-tariffi u s-simbolu komuni tiegħu skont il-PSD2



	 
	ITS dwar il-formoli, il-mudelli u l-proċeduri standard għall-għoti tal-informazzjoni meħtieġa għall-awtorizzazzjoni tal-istituzzjonijiet ta’ kreditu



	 
	ITS dwar ir-rapportar tal-MREL mill-awtoritajiet ta’ riżoluzzjoni



	 
	Pakkett tal-ITS għall-eżerċizzju ta’ benchmarking tal-2018



	 
	ITS konġunti dwar il-passi tal-kwalità tal-kreditu għall-valutazzjonijiet tal-kreditu tal-ECAIs skont Solvenza II



	 
	ITS konġunti dwar l-Immappjar ta’ Solvenza II



	 
	ITS dwar ir-Reġistru tal-EBA skont il-PSD2



	 
	ITS dwar l-awtorizzazzjoni tal-istituzzjonijiet ta’ kreditu



	Standards tekniċi regolatorji
	RTS dwar il-proċeduri għall-esklużjoni tal-NFCs ta’ pajjiżi terzi



	 
	RTS dwar ir-Reġistru tal-EBA skont il-PSD2



	 
	RTS dwar l-awtentikazzjoni b’saħħitha tal-klijenti u l-komunikazzjoni komuni u sigura skont il-PSD2



	 
	RTS dwar l-esklużjoni mis-CVA tal-kontropartijiet mhux finanzjarji mhux tal-UE



	 
	RTS dwar l-iżvelar ta’ assi gravati u mhux gravati



	 
	RTS dwar il-valwazzjoni f’riżoluzzjoni



	 
	RTS dwar il-firxa indikatur ta’ CVA



	 
	RTS konġunti dwar is-CCP sabiex tissaħħaħ il-ġlieda kontra l-kriminalità finanzjarja



	 
	RTS dwar l-awtorizzazzjoni tal-istituzzjonijiet ta’ kreditu



	 
	RTS konġunti dwar l-implimentazzjoni ta’ politiki AML/CFT għall-grupp kollu f’pajjiżi terzi



	 
	RTS dwar il-punti ta’ kuntatt ċentrali skont il-PSD2



	 
	RTS dwar l-obbligi ssimplifikati



	 
	RTS dwar tekniki ta’ mitigazzjoni tar-riskji għad-derivattivi OTC mhux ikklerjati minn kontroparti ċentrali (CCP)



	 
	RTS li jistabbilixxu t-terminoloġija standardizzata tal-Unjoni għas-servizzi



	Opinjonijiet
	Opinjoni dwar kwistjonijiet relatati ma’ intermedjarji finanzjarji oħrajn u kwistjonijiet li jirrigwardaw il-perimetru regolatorju



	 
	Opinjoni dwar it-tranżizzjoni minn PSD1 għal PSD2



	 
	Opinjoni dwar il-miżuri li jindirizzaw ir-riskju makroprudenzjali



	 
	Opinjoni dwar il-Prodotti Aggregati ta’ Investiment għall-Konsumaturi bbażati fuq l-Assigurazzjoni b’objettivi soċjali jew ambjentali



	 
	Opinjoni dwar l-intenzjoni tal-Kummissjoni Ewropea li tapprova parzjalment u temenda l-abbozz finali tal-RTS tal-EBA dwar SCA u CSC skont il-PSD2



	 
	Opinjoni dwar il-konsultazzjoni tal-Kummissjonji tal-UE dwar l-operat tal-ASE



	 
	Opinjoni dwar il-fondi proprji fil-kuntest tar-rieżami tas-CRR



	 
	Opinjoni dwar ir-rinunzja parzjali tal-Artikolu 129(1)(c) tas-CRR indirizzata lill-Awtorità tas-Superviżjoni Finanzjarja Pollakka.



	 
	Opinjoni dwar l-arranġamenti tranżitorji u l-aġġustamenti tar-riskju ta’ kreditu minħabba l-introduzzjoni tal-IFRS 9



	 
	Opinjoni dwar il-miżuri f’konformità mal-Artikolu 458 tas-CRR



	 
	Opinjoni dwar it-titjib tal-qafas tat-teħid tad-deċiżjonijiet għar-rekwiżiti tar-rapportar superviżorju skont is-CRR



	 
	Opinjoni konġunta dwar ir-riskji tal-ħasil tal-flus u l-finanzjament tat-terroriżmu li jaffettwaw is-settur finanzjarju tal-Unjoni



	 
	Opinjoni dwar il-miżuri makroprudenzjali



	 
	Opinjoni dwar l-approvazzjoni parzjali KE tal-RTS skont l-IFR



	 
	Opinjoni u Rapport dwar l-użu tal-kriterju tal-180 jum wara d-data tal-għeluq



	 
	Opinjoni dwar l-ekwivalenza tar-rekwiżiti superviżorji u regolatorji fir-rigward tat-Turkija u n-New Zealand



	 
	Opinjoni dwar kwistjonijiet relatati mat-tluq tar-Renju Unit mill-Unjoni Ewropea



	Rapporti
	Rapport Konġunt dwar il-funzjonament tas-CRR bl-obbligi relatati skont l-EMIR



	 
	Rapport dwar ir-riżultati tal-eżerċizzju ta’ monitoraġġ tas-CRD IV — CRR/Basel III abbażi tad-data mit-30 ta’ Ġunju 2016



	 
	Rapport dwar persuni li jaqilgħu pagi għoljin b’data mill-aħħar tal-2015



	 
	Rapport dwar il-funzjonament tal-kulleġġi superviżorji fl-2016



	 
	Rapport dwar ir-riżultati mill-eżerċizzju ta’ benchmarking tar-riskju tas-suq fl-2016



	 
	Rapport dwar ir-riżultati mill-eżerċizzju ta’portafolli b’riskju għoli ta’ inadempjenza (‘high default portfolios’ — HDP) fl-2016



	 
	Rapport dwar l-għażliet ta’ rkupru



	 
	Rapport dwar r-reviżjoni bejn il-pari tal-ITS dwar ir-rekwiżiti tar-rapportar superviżorju



	 
	Rapport Konġunt dwar ir-riskji u l-vulnerabbiltajiet fis-sistema finanzjarja tal-Unjoni Ewropea — ir-Rebbiegħa



	 
	Rapport dwar il-monitoraġġ tal-istrumenti CET1 maħruġa mill-istituzzjonijiet tal-UE



	 
	Rapport dwar ix-xejriet tal-konsumaturi



	 
	Rapport dwar l-użi innovattivi ta’ data tal-konsumaturi minn istituzzjonijiet finanzjarji



	 
	Rapport dwar l-aggravar ta’ assijiet



	 
	Rapport Konġunt dwar ir-riskji u l-vulnerabbiltajiet fis-sistema finanzjarja tal-Unjoni Ewropea — il-Ħarifa



	 
	Rapport dwar r-reviżjoni bejn il-pari tal-ITS dwar ir-rekwiżiti tar-rapportar superviżorju



	 
	Rapport dwar l-għażliet ta’ rkupru



	 
	Rapport dwar ir-riżultati mill-eżerċizzju ta’portafolli b’riskju għoli ta’ inadempjenza (‘high default portfolios’ — HDP) fl-2016



	 
	Rapport dwar ir-riżultati mill-eżerċizzju ta’ benchmarking tar-riskju tas-suq fl-2016



	 
	Rapport dwar l-użi innovattivi ta’ data tal-konsumaturi minn istituzzjonijiet finanzjarji



	 
	Rapport dwar persuni li jaqilgħu pagi għoljin b’data mill-aħħar tal-2015



	 
	Rapport dwar il-pjanijiet ta’ finanzjament



	 
	Rapport dwar ir-riżultati mit-tieni valutazzjoni tal-impatt tal-IFRS 9



	 
	Rapport dwar ir-riżultati tal-eżerċizzju ta’ monitoraġġ tas-CRD IV — CRR/Basel III abbażi tad-data mill-31 ta’ Diċembru 2016



	 
	Rapport dwar l-implimentazzjoni tal-Linji Gwida dwar l-SREP

	DK dwar RTS dwar is-CCP sabiex tissaħħaħ il-ġlieda kontra l-kriminalità finanzjarja



	 
	DK dwar RTS dwar l-istima u l-identifikazzjoni ta’ tnaqqis fir-ritmu ekonomiku fl-immudellar tal-IRB



	 
	DK dwar il-Linji Gwida dwar l-istima u l-identifikazzjoni ta’ tnaqqis fir-ritmu ekonomiku fl-immudellar tal-IRB



	 
	DK dwar ir-Rakkomandazzjonijiet dwar il-kopertura tal-entitajiet fi pjan ta’ rkupru ta’ grupp



	 
	DK dwar il-Linji Gwida għall-prevenzjoni ta’ abbuż tat-trasferimenti tal-fondi għal ML u TF

	DK dwar l-abbozz ta’ Rakkomandazzjoni dwar l-esternalizzazzjoni tal-cloud



	 
	DK dwar il-Linji Gwida dwar il-miżuri ta’ sigurtà għar-riskji operazzjonali u ta’ sigurtà tas-servizzi ta’ pagament skont il-PSD2



	 
	DK dwar il-Linji Gwida dwar il-klijenti konnessi



	 
	DK dwar RTS dwar l-obbligi ssimplifikati

	DK dwar RTS dwar il-metodi ta’ konsolidazzjoni prudenzjali



	 
	DK dwar l-istandards tekniċi emendati dwar il-benchmarking tal-mudelli interni



	 
	DK dwar RTS dwar ir-ritenzjoni tar-riskju għat-tranżazzjonijiet ta’ titolizzazzjoni



	 
	DK dwar RTS dwar l-omoġeneità tal-iskoperturi sottostanti f’titolizzazzjoni



	 
	DK dwar Rapport dwar l-implimentazzjoni tal-Linji Gwida dwar il-metodi sabiex jiġu kkalkolati l-kontribuzzjonijiet għalll-SGD



	 
	DK dwar l-emendar tal-ITS dwar l-Iżvelar Superviżorju



	Dokumenti ta’ Diskussjoni
	DD dwar it-trasferiment ta’ riskju sinifikanti f’titolizzazzjoni



	 
	DD dwar l-approċċ għall-FinTech



	 
	DD dwar l-implimentazzjoni tal-FRTB u tal-SA-CCR



	 
	DD dwar it-trattament ta’ FX strutturali

